«Кыргыз Республикасынын Укук бузуулар жөнүндө кодексине өзгөртүүлөрдү киргизүү тууралуу» Кыргыз Республикасынын Мыйзамынын долбооруна
[bookmark: _Hlk98425438]НЕГИЗДЕМЕ-МААЛЫМКАТ

1. Долбоордун максаттары жана милдеттери
«Кыргыз Республикасынын Укук бузуулар жөнүндө кодексине өзгөртүүлөрдү киргизүү тууралуу» Кыргыз Республикасынын Мыйзамынын долбоору Кыргыз Республикасынын билим берүү жөнүндө мыйзамдарын бузган билим берүү чөйрөсүндө мамлекеттик башкарууну жүзөгө ашыруучу Кыргыз Республикасынын мамлекеттик бийлик органдарына жана билим берүү чөйрөсүндө башкарууну жүзөгө ашыруучу жергиликтүү өз алдынча башкаруу органдарына, ошондой эле билим берүү уюмдарына, окуп жаткандардын ата-энелерине (мыйзамдуу өкүлдөрүнө) карата алдын алуу, аныктоо жана бөгөт коюу максатында иштелип чыккан. 
Бул мыйзам долбоорунун милдеттери билим берүү уюмдарында окуп жаткандардын укуктарын жана эркиндиктерин камсыз кылуу жана коргоо, Кыргыз Республикасынын Укук бузуулар жөнүндө кодексине өзгөртүүлөрдү киргизүү болуп саналат.

2. Баяндоочу бөлүк
[bookmark: _Hlk175909498][bookmark: _Hlk180008548]2021-жылдын 13-декабрында Кыргыз Республикасынын Президенти С.Н. Жапаров «Башталгыч, жалпы негизги жана орто жалпы билим алууга балдардын конституциялык укуктарын камсыз кылуу боюнча кечиктирилгис чаралар жөнүндө» № 561 Жарлыкка кол койду.
Кыргыз Республикасынын Президентинин Жарлыгы Кыргыз Республикасынын жарандарынын билим алууга конституциялык укуктарын ишке ашыруу жана башталгыч, негизги жалпы жана орто жалпы билим берүүнү камсыз кылуу, жалпы билим берүү уюмдарынын биринчи классына кабыл алынууга тийиш болгон окуучулардын контингентин сарамжалдуу пландаштыруу, окубаган балдарды аныктоо жана аларды окутууга чара көрүү максатында иштелип чыккан.
Кыргыз Республикасынын Президентинин Жарлыгында белгиленгендей, билим берүү ар бир коомдун жана мамлекеттин тарыхында маанилүү ролду ойнойт. Ар бир өлкөнүн келечеги билим берүүнү өнүктүрүүгө байланыштуу болот. Анын деңгээли инсандын жана улуттардын заманбап дүйнөдөгү социалдык статусун аныктайт. Билим берүү коомду модернизациялоонун объектиси гана эмес, анын субъекти, кубатту рычагы жана ички ресурсу болуп эсептелет, себеби ал коомдук өнүгүүнүн процессинде улуттун интеллектуалдык жана руханий дараметин топтоонун жана өнүктүрүүнүн негизги фактору болот.
Кыргыз Республикасынын Президентинин Жарлыгынын 4-пунктуна ылайык, Кыргыз Республикасынын Министрлер Кабинети белгиленген тартипте эки айлык мөөнөттө баланын башталгыч, негизги жалпы жана орто жалпы билим алуусу үчүн зарыл чараларды көрбөгөн же чектеген ата-энелердин, балдардын мыйзамдуу өкүлдөрүнүн жоопкерчилигин караган мыйзамдын долбоорун иштеп чыгуу жана аны Кыргыз Республикасынын Жогорку Кеңешине кароосуна киргизүү тапшырылды.
Кыргыз Республикасынын жарандарынын билим алуу укугун толук камсыз кылуу мамлекет тарабынан жүзөгө ашырылат жана сапаттуу билим алуу үчүн негизги зарыл шарт болуп саналат.
Кыргыз Республикасынын Балдар жөнүндө кодексинин 10-беренесинин 3-бөлүгүнө ылайык, бала билим берүү уюмуна кирген учурда мыйзамда каралбаган кандайдыр бир чектөөлөргө жол берилбейт жана мамлекеттик же муниципалдык билим берүү уюмдардын биринчи классына кирип жаткан балдар үчүн кирүү сынагын өткөрүүгө тыюу салынат.
Ушуга байланыштуу иш жүзүндө мамлекеттик органдардын жана жергиликтүү өз алдынча башкаруу органдарынын кызмат адамдары, билим берүү уюмдары билим алуу укугун бузушат же мыйзамсыз чектешет жана мектепке чейинки, акысыз милдеттүү жалпы башталгыч, жалпы негизги, орто жалпы билим алуу үчүн  зарыл социалдык-экономикалык жана укуктук шарттарды түзүшпөйт.
Ошондой эле, Кыргыз Республикасынын Үй-бүлө кодексинин 68-беренесинин                   1-бөлүгүнө ылайык, балдарга карата ата-энелердин милдеттеринин бири толук кандуу билим алуу үчүн зарыл шарттарды түзүү болуп саналат.
Жалпы билим берүү уюмуна барбаган балдардын санынын өсүшү Кыргыз Республикасынын билим берүү системасынын актуалдуу көйгөйлөрүнүн бир болуп саналат. Айылдагы жана шаардагы райондорунда жашаган мектепке чейинки курактан баштап орто мектеп курагына чейинки балдардын көбү жалпы билим берүү уюмуна барбайт же бир калыпта барбайт. Жалпы билим берүү уюмуна такыр катышпаган же сабактарды калтырышкан, сабактарда жок болгон балдардын көйгөйлөрү азыркы учурда бир топ татаал жана балдар өздөрү алар менен күрөшүү кыйын болуп саналат.
Алсак, Кыргыз Республикасынын Улуттук статистика комитетинин жана Кыргыз Республикасынын Билим берүү жана илим министрлигинин маалыматы боюнча, үстүбүздөгү окуу жылынын башында жалпы билим берүү уюмдарда 2,5 миңден ашык бала окууга киришкен эмес.
Түзүлгөн кырдаалдын себептеринин бири ата-энелерге иштөө жана жардам берүү зарылдыгы, ата-энелердин диний себептер боюнча жалпы билим берүү уюмуна жиберүүдөн баш тартуусу, ата-энелерде балага карата документтердин жоктугу, баланын туугандары тарабынан көңүл буруунун жетишсиздиги болуп саналат.
Жогоруда көрсөтүлгөн көйгөйлөрдү четтетүү үчүн Кыргыз Республикасынын «Билим берүү жөнүндө» Мыйзамында мектептеги билим алуу боюнча милдеттерди аткарбагандыгы үчүн ата-энелердин (мыйзамдуу өкүлдөрдүн) жоопкерчилиги жөнүндө ченемдер киргизилген.
[bookmark: _Hlk179806220]Кыргыз Республикасынын «Билим берүү жөнүндө» Мыйзамынын 40-беренесинин 4-бөлүгүнө ылайык, ата-энелер (мыйзамдуу өкүлдөр) билим алуучу үчүн тийиштүү шарттардын жоктугу, окуучулардын башталгыч, негизги жана жалпы орто билим алуусу боюнча милдеттерди аткарбагандыгы үчүн Кыргыз Республикасынын кылмыш-жаза мыйзамдарына жана укук бузуулар жөнүндө мыйзамдарына ылайык жоопкерчилик тартышат.
Бирок колдонуудагы Кыргыз Республикасынын Укук бузуулар жөнүндө кодексинде баланын башталгыч, негизги жана жалпы орто билим алуусу боюнча милдеттерин аткарбагандыгы үчүн ата-энелердин (мыйзамдуу өкүлдөрдүн) мамилелерине жоопкерчилик тартуу боюнча ченемдер жок.
Мында Кыргыз Республикасынын Кылмыш-жаза кодексинде ата-эне же мыйзам менен баланы тарбиялоо милдети жүктөлгөн башка адам тарабынан жасалган кылмыш үчүн жоопкерчилик менен байланышкан айрым беренелер бар.
Кыргыз Республикасынын билим берүү жөнүндө мыйзамдарына ылайык балдарды мектептерге жана бала бакчаларга кабыл алуу боюнча электрондук системага баланы каттоо – таптакыр акысыз жол-жобо.
Азыркы учурда Кыргыз Республикасынын Билим берүү жана илим министрлигинин дарегине жогоруда аталган электрондук системага келгенден кийин ата-энелердин (мыйзамдуу өкүлдөрүнүн) арыздарын жана документтерин текшерүүнү жүзөгө ашырган мамлекеттик жана муниципалдык жалпы билим берүү жана мектепке чейинки уюмдар тарабынан жасалган укук бузуу фактылары жөнүндө жарандардын арыздары жана кайрылуулары келип түшүүдө.
Мамлекеттик жана муниципалдык жалпы билим берүү жана мектепке чейинки уюмдардын кызматкерлери балдарды мектептерге и бала бакчаларына кабыл алууда балдардын ата-энелеринен (мыйзамдуу өкүлдөрүнөн) Кыргыз Республикасынын билим берүү жөнүндө мыйзамдарында каралбаган документтерди берүүнү мыйзамсыз талап кылышат жана документтерди кароонун натыйжалары боюнча балдарды кабыл алуудан негизсиз баш тартышат.
Ошондой эле мектепке чейинки билим берүү уюмдарын жана жалпы билим берүү уюмдарын финансылык колдоого багыттай турган мыйзамсыз, демөөрчүлүк төгүмдөр (шыпыргы, самын каражаттарын сатып алуу, тазалоо, кайтаруу ж.б.у.с.) байкалат. Бул окуп жаткандардын ата-энелеринин (мыйзамдуу өкүлдөрүнүн) нааразычылыгынан көрүнүп тургандай олуттуу сумма. Ошондуктан, мындай ыктыярдуу-мажбурлаган төгүмдөргө каршы. Мектепке чейинки билим берүү уюмдарында жана жалпы билим берүү уюмдарында ар кандай максатта жана ар кандай шылтоо менен мыйзамсыз акча чогултууга жол берилбейт.
Ушуга байланыштуу, билим берүү жаатындагы мамлекеттик саясаттын принциптеринин бири Кыргыз Республикасынын «Билим берүү жөнүндө» Мыйзамынын              8-беренесинде каралган ар бир жарандын мамлекеттик жана муниципалдык билим берүү уюмдарында башталгыч, негизги жана орто жалпы  билим алуусунун милдеттүүлүгү жана акысыз болушу болуп саналат.
Ошондуктан 2023-жылдын 26-майында Кыргыз Республикасынын Президенти                   С.Н. Жапаров «Балдардын мектепте акысыз билим алуу укугун ишке ашырууга мамлекеттик кепилдиктерди камсыз кылуу боюнча чаралар жөнүндө» № 136 Жарлыкка кол койду.
Кыргыз Республикасынын Конституциясында каралган балдардын мектепте акысыз билим алуу укугун сактоо максатында Кыргыз Республикасынын Президентинин Жарлыгы иштелип чыкты.
Кыргыз Республикасынын Президентинин Жарлыгында белгиленгендей, Кыргыз Республикасы мектепте акысыз билим алуу үчүн зарыл болгон социалдык-экономикалык жана укуктук шарттарды түзүү жолу менен балдардын жана жашы жете электердин билим алуу укугуна кепилдик берет. Окуучулар үчүн акысыз билим берүү мамлекеттик жалпы билим берүү уюмдарын күтүүнү бюджеттик каржылоо, жалпы билим берүү уюмдарынын билим берүү кызмат көрсөтүүлөрүн сатып алууну бюджеттик каражаттар менен төлөө аркылуу ишке ашырылат.
Кыргыз Республикасынын Президентинин Жарлыгынын 3-пунктуна ылайык Кыргыз Республикасынын Билим берүү жана илим министрлигине тапшырылган:
- мамлекеттик жалпы билим берүү уюмдарында (1-класстан 11-класска чейинки мектептерде) акча каражаттарын чогултууга тыюу салган ченемдик укуктук актынын долбоорун иштеп чыксын жана Кыргыз Республикасынын Министрлер Кабинетинин бекитүүсүнө бир айлык мөөнөттө киргизсин, анда мыйзам бузууга жол берген адамдардын жоопкерчилиги каралсын;
- мамлекеттик жалпы билим берүү уюмдарында (1-класстан 11-класска чейинки мектептерде) акча каражаттарын мыйзамсыз чогултууга жол бербөө боюнча ишти күчөтсүн.
Кыргыз Республикасынын Министрлер Кабинетинин 2023-жылдын                                28-сентябрындагы № 508 «Кыргыз Республикасынын Президентинин 2023-жылдын                     26-майындагы № 136 «Балдардын мектепте акысыз билим алуу укугун ишке ашырууга мамлекеттик кепилдиктерди камсыз кылуу боюнча чаралар жөнүндө» Жарлыгын ишке ашыруу тууралуу» токтому менен мамлекеттик жана муниципалдык жалпы билим берүү уюмдарында акча каражаттарын мыйзамсыз чогултууга тыюу салынган.
Кыргыз Республикасынын Министрлер Кабинетинин токтомунун 2-пунктуна ылайык мамлекеттик жана муниципалдык жалпы билим берүү уюмдарында акча каражаттарын мыйзамсыз чогултууга жол берген адамдар Кыргыз Республикасынын укук бузуулар жөнүндө мыйзамдарында каралган жоопкерчиликти тартышат.
Ошондуктан Кыргыз Республикасынын Укук бузуулар жөнүндө кодексинде төмөнкүдөй учурларда жоопкерчиликке тартуу жөнүндө ченемдерди кароо сунуш кылынат:
- билим алуу укугун жана Кыргыз Республикасынын билим берүү жөнүндө мыйзамдарында каралган билим берүү уюмдарында окуп жаткандардын укуктарын жана эркиндиктерин бузуу же мыйзамсыз чектөө;
- балдарды мектепке чейинки билим берүү уюмдарына жана жалпы билим берүү уюмдарына кабыл алуудан негизсиз баш тартуу;
- мектепке чейинки билим берүү уюмдарында жана жалпы билим берүү уюмдарында акча каражаттарын мыйзамсыз чогултуу.
Ошондой эле билим берүү чөйрөсүндөгү жогоруда аталган көйгөйлөрдү четтетүү үчүн ушул мыйзам долбоорунда айып пулдун максималдуу өлчөмү түрүндө жаза чара берүүнү киргизүү сунуш кылынат, анткени мындай көйгөй резонанстуу болуп саналат жана коомдо көп учурда көтөрүлүп турат.
2021-жылдын 28-октябрында Кыргыз Республикасынын Укук бузуулар жөнүндө кодекси күчүнө кирди, бирок анда билим берүү жаатындагы жоопкерчиликти караган беренелер камтылбайт.
Кыргыз Республикасынын колдонуудагы кодификацияланган мыйзамдары билим берүү чөйрөсүндө бирдиктүү мамлекеттик саясатты ишке ашыруу боюнча, анын ичинде билим берүү жаатындагы укук бузуулар табылганда белгиленген тартипте жоопкерчилик тартуу боюнча толук өлчөмдө мүмкүнчүлүк бербейт, атап айтсак:
- Кыргыз Республикасынын Граждандык кодекси;
- Кыргыз Республикасынын Эмгек кодекси;
- Кыргыз Республикасынын Үй-бүлө кодекси;
- Кыргыз Республикасынын Жарандык процессуалдык кодекси;
- Кыргыз Республикасынын Балдар жөнүндө кодекси;
- Кыргыз Республикасынын Укук бузуулар жөнүндө кодекси.
Кыргыз Республикасынын билим берүү жөнүндө мыйзамдарындагы укук бузууларды четтетүү максатында мыйзам долбоору менен билим берүү чөйрөсүндөгү башкаруу тартибине каршы укук бузуулар жөнүндө конкреттүү беренелерди киргизүү зарыл.
Ички иштер чөйрөсүндөгү ыйгарым укуктуу органга жаза колдонуу боюнча ыйгарым укуктарды берүү билим берүү уюмдарында аныкталган укук бузуулардын санын көбөйтөт, бул билим берүүнүн сапатынын деңгээлин жогорулатуу үчүн мамлекетке көмөк көрсөтөт.
Ошону менен бирге мыйзам долбоору менен Кыргыз Республикасынын Министрлер Кабинетине алты айлык мөөнөттө өзүнүн ченемдик укуктук актыларын ушул Мыйзамга ылайык келтирүүнү сунушталууда, атап айтканда:
- Кыргыз Республикасынын «Көзөмөлчүлүк кеңеши жөнүндө» Мыйзамы;
- Кыргыз Республикасынын Өкмөтүнүн 2017-жылдын 19-июнундагы                                  № 388 токтому менен бекитилген Мектеп курагындагы жана мектепке баруучу курактагы балдарды каттоого алуунун тартиби жөнүндө нускама;
[bookmark: _Hlk134717265]- Кыргыз Республикасынын Өкмөтүнүн 2012-жылдын 2-ноябрындагы                                 № 765 токтому менен бекитилген Мектепке чейинки билим берүү уюмду жөнүндө типтүү жобосу;
- Кыргыз Республикасынын Өкмөтүнүн 2024-жылдын 27-августундагы                                 № 519 токтому менен бекитилген Кыргыз Республикасынын жалпы билим берүү уюмдары жөнүндө типтүү жобосу;
- билим берүү чөйрөсүндөгү ведомстволук актылар.
Мамлекет тарабынан колдонулуучу укуктук таасирдин чарасы болуп саналган билим берүү чөйрөсүндөгү башкаруу тартибине каршы жасалган укук бузуулар үчүн жаза чарасын колдонуу зарылчылыгы педагогикалык кызматкерлерди Кыргыз Республикасынын билим берүү чөйрөсүндөгү мыйзамдарына ылайык бардык талаптарды сактоо боюнча өз милдеттерин аткарууга үндөө максатында келип чыгат.
Бул мыйзам долбоорун кабыл алуу менен үч көйгөйдү чечүүгө болот:
- биринчиден, окуп жаткандардын жана алардын ата-энелеринин (мыйзамдуу өкүлдөрүнүн), билим берүү уюмдарындагы педагогикалык кызматкерлердин, кызмат адамдарынын укуктук билимдерин жогорулатуу;
- экинчиден, Кыргыз Республикасында билим берүү системасынын абалын жакшыртуу;
- үчүнчүдөн, билим берүү уюмдарында окуп жаткандардын укуктарын жана эркиндиктерин жакшыртуу.
Сунушталган мыйзам долбоору кызыкдар болуучу министрликтер жана ведомстволор менен макулдашуу жол-жобосунан өттү.
Макулдашуунун жыйынтыгы боюнча Кыргыз Республикасынын Финансы министрлиги, Кыргыз Республикасынын Суу ресурстары, айыл чарба жана кайра иштетүү өнөр жайы министрлиги, Кыргыз Республикасынын Ички иштер министрлиги жана Кыргыз Республикасынын Башкы прокуратурасы тарабынан сын-пикирлер жана сунуштар келип түштү.
Кыргыз Республикасынын Финансы министрлиги билдиргендей, мыйзам долбоору менен Кыргыз Республикасынын Укук бузуулар жөнүндө кодексин билим алуу укугун мыйзамсыз чектөө үчүн айып пул салууну караган 1093-берене менен толуктоо сунушталууда
Ошону менен бирге, кайсы учурларда билим алууга мыйзамдуу чектөө коюлганы белигисиз.
[bookmark: _Hlk179205396]Ушуга байланыштуу Кыргыз Республикасынын Финансы министрлиги                             1093-берененин аталышындагы «же» деген сөздөн кийин «мыйзамсыз» деген сөздү алып салынуусун сунуштайт.
Бул сунуш эске алынган жок, анткени Кыргыз Республикасынын «Билим берүү жөнүндө» Мыйзамынын 3-беренесине ылайык «онлайн билим берүү уюму», «үй-бүлөлүк билим берүү» деген түшүнүктөр бар.
Жогоруда көрсөтүлгөн  Кыргыз Республикасынын Мыйзамынын 21-беренесинин               9-бөлүгүнө ылайык билим берүү уюму билим берүү кызматын онлайн окутуу методу менен көрсөтүүчү онлайн билим берүү уюму катары билим берүү ишин жүзөгө ашырууга укуктуу.
Ошондой эле,  жогоруда көрсөтүлгөн  Кыргыз Республикасынын Мыйзамынын              40-беренесинин 2-бөлүгүнө ылайык ата-энелер (мыйзамдуу өкүлдөр) балага үй-бүлөдө билим берүү формасындагы башталгыч, негизги жана орто жалпы билим берүүгө укуктуу. Үй-бүлөдө билим берүү формасында билим алып жаткан бала окутуунун кайсы этабында болбосун оң аттестациядан өткөндө, билим берүү уюмунда билим алуусун улантууга укуктуу.
Онлайн окутууну жана үй-бүлөлүк билим берүүнү ишке ашырууда окуп жаткандардын толук кандуу билим алуу укугун чектей албаган мыйзамдуу чектөөлөр болушу керек. Окуп жаткандардын ата-энелери (мыйзамдуу өкүлдөрү) жана педагогикалык кызматкерлер өз укуктарын кыянаттык менен пайдаланып, алардын макулдугусуз онлайн билим берүү уюмуна жана окутуунун үй-бүлөлүк формасына окуп жаткандарды которо алган учурлар болот.
Ошондой эле  Кыргыз Республикасынын Финансы министрлиги, мыйзам долбоору менен сунушталган 1094-беренеге ылайык мектепке чейинки жана мектептеги билим берүү уюмдарына балдарды кабыл алуудан негизсиз баш тарткандыгы үчүн жеке жактарга 100 жана 120 эсептик көрсөткүчтүн өлчөмүндө айып пул салынат. 
Ошону менен бирге, мектепке чейинки жана мектептеги билим берүү уюмдарына балдарды кабыл алуу билим берүү уюмунун кызмат адамына жүктөлгөндүгүн эске алганда, мектепке чейинки жана мектептеги билим берүү уюмуна баланы кабыл алуудан негизсиз баш тартуу жеке адамга канчалык колдонулаары белгисиз.
[bookmark: _Hlk179211612]Жогоруда баяндалгандардын негизинде  Кыргыз Республикасынын Финансы министрлиги мыйзам долбоорун жогоруда көрсөтүлгөн сунуштарды эске алуу менен толуктап иштеп чыгууну сунуштайт.
Бул сунуш эске алынган жок, анткени Кыргыз Республикасынын «Билим берүү жөнүндө» Мыйзамынын 3-беренесине ылайык педагогикалык кызматкер – тиешелүү кесиптик билими жана квалификациясы бар, билим берүү уюмунда иштеп жаткан, окутуу, тарбиялоо, методикалык, уюштуруучулук, илимий, жетекчилик жана башка билим берүү ишин жүзөгө ашыруучу жеке адам.
Кыргыз Республикасынын Үй-бүлө кодексинин 2-беренесине ылайык жакын туугандар – ата-энеси, балдары, асырап алуучулар, асырап алынгандар, ата-энеси бир жана ата-энеси башка эркек жана кыз бир туугандар, чоң ата, чоң эне, таята, таяне, неберелери.
Азыркы учурда педагогикалык кызматкерлердин көпчүлүгү, анын ичинде балдарды мектепке чейинки жана мектептеги билим берүү уюмдарына кабыл алууга кийлигишкен окуп жаткандардын ата-энелери (мыйзамдуу өкүлдөрү) тарабынан, атап айтканда, кирүү сынактары же кирүү салымдары аркылуу жол берилген бузуу фактылары бар.
Жогоруда баяндалгандардын негизинде  1094-берененин колдонулушу жогоруда аталган жеке жактарга жайылтылат.
Сунушталган редакциядагы кабыл алуусу 1093, 1094-беренелерде көрсөтүлгөн укук бузууларды жасагандыгы үчүн жоопкерчиликти тартууга укуктук негизди түзөт.
Кыргыз Республикасынын Суу ресурстары, айыл чарба жана кайра иштетүү өнөр жайы министрлиги, мыйзам долбоорунда 1095-берене менен толуктоо сунушталгандыгын билдирет, анда окуп жаткандарга жана алардын ата-энелерине (аларды алмаштырган адамдарга) акчалай каражаттарды мыйзамсыз алгандыгы жана моралдык-психологиялык басым жасагандагы үчүн жоопкерчилик көрсөтүлгөн. Бул учурда каралып жаткан маселенин көп аспекттүүлүгү бар, ал ыйгарым укуктуу органдын кароосу боюнча чечмелениши мүмкүн, дискрециялык ыйгарым укуктар пайда болот. Моралдык-психологиялык басымдын аныктоонун индикатору жана кароонун жол-жобосу, моралдык-психологиялык басымдын келип чыгышы мыйзамдарда аныкталган эмес. Мында моралдык-психологиялык басымды аныктоо маселесинде кайсы орган ыйгарым укуктуу орган болоору белгисиз.
Ушуга байланыштуу  Кыргыз Республикасынын Суу ресурстары, айыл чарба жана кайра иштетүү өнөр жайы министрлиги мыйзам долбоорун сунуштарды эске алуу менен толуктап иштеп чыгууну сунуштайт.
Бул сунуш эске алынган жок, анткени Кыргыз Республикасынын Укук бузуулар жөнүндө кодексинин 506-беренесинин 1-бөлүгүнүн  1, 2 жана 3 пункттарына ылайык укук бузуулар жөнүндө иш боюнча өндүрүштү ачууга төмөнкүлөр жүйө болуп саналат:
1) ыйгарым укуктуу орган тарабынан укук бузуу жагдайы бар экендигин көрсөткөн жетиштүү маалыматтардын түздөн-түз табылышы;
2) укук коргоо же башка мамлекеттик органдардан, жергиликтүү өз алдынча башкаруу органдарынан, укук бузуу жагдайы бар экендигин көрсөткөн маалыматтар камтылган материалдардын келип түшүүсү;
3) жеке жана юридикалык жактардын билдирүүлөрү жана арыздары, ошондой эле маалыматтын башка булактарындагы билдүрүлөр (анын ичинде жалпыга маалымдоо каражаттарында жана Интернетте), анын ичинде укук бузуу жагдайынын болушун көрсөтүүчү маалыматтарды камтыган видео же фото материалдар.
Кыргыз Республикасынын Укук бузуулар жөнүндө кодексинин 501-беренесинин                 2-бөлүгүнө ылайык жабыр тартуучу түшүнүк берүүгө жана  далилдерди келтирүүгө укуктуу.
Ошондой эле, Кыргыз Республикасынын Укук бузуулар жөнүндө кодексинин                 498-беренесинин 1-бөлүгүнүн 5, 6-пункттарына ылайык укук бузууларды жасагандыгы үчүн жоопкерчиликке тартылып жаткан жак далилдерди же көрсөтмөлөрдү жазуу, оозеки же башка түрдө берүүгө, укук бузуулар жөнүндө ишти кароодо башка катышуучулардын түшүндүрмөлөрүнө, жүйөлөрүнө жана өтүнмөлөрүнө каршы пикирин билдирүүгө укуктуу.
1095-беренесинде көрсөтүлгөн укук бузуулар жөнүндө ишти кароодо ыйгарым укуктуу орган Кыргыз Республикасынын Укук бузуулар жөнүндө кодексинин                               502-беренесине ылайык ошол факты боюнча аныктоого тиешеси бар кайсы бир жагдайлар белгилүү болушу мүмкүн болгон күбөлөрдү чакыра алат.
Мындан тышкары, атайын билимдер зарыл болгон учурда ыйгарым укуктуу орган Кыргыз Республикасынын Укук бузуулар жөнүндө кодексинин 503-беренесине ылайык экспертти дайындай алат.
Эксперт инсанга моралдык-психологиялык басым жасоо фактысынын бар же жок экендигин аныктоого багытталган экспертизаларды жүргүзөт.
Ыйгарым укуктуу органда укук бузуучунун, жабыр тартуучунун, күбөнүн убактылуу же өнөкөт оор соматикалык же психикалык ооруларында адамдын психикалык өнүгүүсүнө, анын курагына ылайык укук бузууну түшүнүүсүнө жана анын аракеттерине тийиштүү социалдык жана адеп-ахлактык баа берүүсүнө шек саноолор пайда болгондо, инсандын өзгөчөлүктөрүндө өзгөчө тең салмаксыздыкты, эмоционалдуулукту, агрессивдүүлүктү, кабылдоо, элестетүү, ойлонуу, эстеп калуу, кайра жаратуу процесстеринде таң калуучулукту күбөлөндүрүүчү өзгөчөлүктөр болгондо, ошондой эле, башка учурларда, укук бузуучуга, жабыр тартуучуга, күбөгө психологиялык экспертиза дайындалышы мүмкүн.
Жогоруда баяндалгандардын негизинде ыйгарым укуктуу орган 1095-беренесинде көрсөтүлгөн укук бузуулар жөнүндө иштерди өз каалоосу боюнча кароого укуксуз, ал эми аларды Кыргыз Республикасынын Укук бузуулар жөнүндө кодексинде көрсөтүлгөн талаптардын чегинде кароого, атап айтканда жогоруда аталган адамдардан түшүнүк алууга жана экспертти дайындоого тийиш.
Укук бузууларды жасагандыгы үчүн жоопкерчиликке тартылып жаткан жактын, жабыр тартуучунун, күбөнүн түшүндүрмөлөрү жана эксперттин корутундусу инсанга моралдык-психологиялык басым жасоо фактысынын аныкталгандыгынын далили катары кызмат кыла алат.
Кыргыз Республикасынын Ички иштер министрлиги билдиргендей, сунушталган мыйзам долбоору менен билим алуу укугун бузгандыгы же билим алуу укугун мыйзамсыз чектегендиги, мектепке чейинки жана жалпы билим берүү уюмдарына баланы кабыл алуудан негизсиз баш тарткандыгы, ошондой эле жалпы билим берүү уюмдарында акча каражаттарын мыйзамсыз чогулткандыгы үчүн  билим берүү чөйрөсүндө башкаруу тартибине каршы укук бузуулар жөнүндө конкреттүү беренелерди киргизүү жолу менен  айып салуу түрүндө жоопкерчиликти киргизүү сунушталууда.
Мында жогоруда аталган укук бузуулар боюнча иштерди кароо жана жаза чарасын колдонуу Кыргыз Республикасынын ички иштер органдарына жүктөөнү сунушталып жатат.
Ошону менен бирге, «Кыргыз Республикасынын ички иштер органдары жөнүндө» Кыргыз Республикасынын Мыйзамынын 1-беренесине ылайык Кыргыз Республикасынын ички иштер органдары – коомдук тартипти, инсандын жана коомдун коопсуздугун камсыз кылуу жана кылмыштуулукка каршы күрөшүү боюнча аткаруучу-тескөөчү милдеттерди жүзөгө ашыруучу мамлекеттик куралдуу укук коргоо органы.
Жогоруда аталган Кыргыз Республикасынын Мыйзамына ылайык ички иштер органдарынын негизги милдеттери коомдук тартипти, инсандын жана коомдун коопсуздугун камсыз кылуу жана кылмыштуулукка каршы күрөшүү болуп саналат.
Мындан тышкары, Кыргыз Республикасынын Укук бузуулар жөнүндө кодексинин 451-беренесинин 1-бөлүгүнө ылайык укук бузуулар жөнүндө иштерди кароого ыйгарым укуктуу органдарга министрликтер, ведомстволор жана алардын компетенциясына ылайык башка мамлекеттик органдар кирет.
Кыргыз Республикасынын Өкмөтүнүн 2021-жылдын 5-мартындагы № 72 токтому менен бекитилген Кыргыз Республикасынын Билим берүү жана илим министрлиги жөнүндө жобосунун 10-пунктуна ылайык Кыргыз Республикасынын Билим берүү жана илим министрлигине координациялоо жана контролдоо функциялары жүктөлгөн, анын ичинде:
- жеткиликтүү билим берүүнү камсыздоого багытталган чараларды көрүүгө контролдоону камсыз кылуу;
- турмуштук оор кырдаалдагы балдарга билим алуу укуктарынын сакталышына контролдоону камсыз кылуу.
Мындан тышкары, жогоруда аталган Жобонун 15-пунктуна ылайык министр:
- билим берүү жана илим системасынын кызматкерлерине карата тартиптик таасир этүүчү чараларды көрөт;
-  Кыргыз Республикасынын Билим берүү жана илим министрлигинде коррупцияны профилактикалоого жана алдын алууга багытталган чараларды көрөт.
Жогоруда баяндалгандардын негизинде Кыргыз Республикасынын Ички иштер министрлиги Кыргыз Республикасынын Укук бузуулар жөнүндө кодексинин                                  456-беренесине өзгөртүүлөрдү киргизүүнү максатка ылайыксыз деп эсептейт.
[bookmark: g51]Мыйзам долбоорунун 1 жана 2-пункттары менен Кыргыз Республикасынын Укук бузуулар жөнүндө кодексинин  V бөлүмүнүн жана 15-главасынын аталышындагы «билим берүү» деген сөздөр менен толуктоо сунуш кылынгандыгына байланыштуу, Кыргыз Республикасынын Ички иштер министрлиги Кыргыз Республикасынын Укук бузуулар жөнүндө кодексинин 51-главасына («Укук бузуулар жөнүндө иштерди козгоого жана аларды кароого ыйгарым укуктуу органдар») – 4941-берене (Билим берүү чөйрөсүндөгү ыйгарым укуктуу орган) менен иштеп чыгууну жана толуктоону зарыл деп эсептейт.
Бул берене менен билим берүү чөйрөсүндөгү ыйгарым укуктуу орган тарабынан Кыргыз Республикасынын Укук бузуулар жөнүндө кодексинин 1093, 1094, 1095-беренелеринде каралган билим берүү чөйрөсүндөгү башкаруу тартибине каршы укук бузуулар жөнүндө иштерди кароо жана жаза чарасын колдонуу жөнүндө ченем коюлушу керек.
Кыргыз Республикасынын Ички иштер министрлигинен келип түшкөн жогоруда аталган сын-пикирлер эске алынган жок.
Кыргыз Республикасынын «Билим берүү жөнүндө» Мыйзамынын 3-беренесине ылайык коопсуз билим берүү чөйрөсү – бул тобокелдиктерди минималдаштырууга жана билим берүү процессинин катышуучуларынын психологиялык, маалыматтык, физикалык, экологиялык жана башка коопсуздугун камсыз кылууга багытталган чөйрө
Кыргыз Республикасынын «Билим берүү жөнүндө» Мыйзамынын 39-беренесинин 2-бөлүгүнүн 2-пунктуна ылайык билим алуучулар мамлекет тарабынан кепилденген коопсуз билим берүү чөйрөсүнө укуктуу.
Бирок азыркы учурда мектепке чейинки жана жалпы билим берүү уюмдары окуп жаткандар үчүн коопсуз билим берүү чөйрөсүн толук камсыз кыла албай жатышат.
Ушуга байланыштуу, Кыргыз Республикасынын Билим берүү жана илим министрлигинде окуп жаткандардын коопсуз билим берүү чөйрөсүнө укуктарын бузган кызмат адамдарына, педагогикалык кызматкерлерге карата көптөгөн даттануулар келип түшүүдө.
Кыргыз Республикасынын Билим берүү жана илим министрлигинин жана анын аймактык бөлүмдөрүнүн штаттык саны кыска болгондугуна байланыштуу 1093, 1094, 1095-беренелеринде көрсөтүлгөн укук бузуулар жөнүндө иштерди карай алышпайт.
Мындан тышкары,  Кыргыз Республикасынын «Билим берүү жөнүндө» Мыйзамынын 13-беренесине ылайык Кыргыз Республикасынын Билим берүү жана илим министрлиги жана анын аймактык бөлүмдөрү укук бузууларды аныктоо, алдын алуу, бөгөт коюу жана ачуу боюнча ыйгарым укуктарга ээ эмес.
1093, 1094, 1095-беренелеринде көрсөтүлгөн укук бузуулар жөнүндө ишти кароодо Кыргыз Республикасынын Билим берүү жана илим министрлиги жана анын аймактык бөлүмдөрү өз компетенциясынын чегинде көмөк көрсөтө алышат, атап айтканда консультация бере алышат, Кыргыз Республикасынын билим берүү жаатындагы мыйзамдарынын ченемдерин түшүндүрүп бере алышат.
Бирок, 1093, 1094, 1095-беренелеринде көрсөтүлгөн укук бузууларга байланыштуу даттануулар же арыздар келип түшкөн учурда Кыргыз Республикасынын Билим берүү жана илим министрлиги жана анын аймактык бөлүмдөрү даттанууларды же арыздарды кароо үчүн ички иштер органдарына жиберет.
Мында Кыргыз Республикасынын Билим берүү жана илим министрлиги жана анын аймактык бөлүмдөрү өз компетенциясынын чегинде мектепке чейинки жана жалпы билим берүү уюмдарынын ишин пландык жана пландан тышкаркы текшерүүлөрдү жүргүзөт.
Мындан тышкары, Кыргыз Республикасынын Билим берүү жана илим министрлиги жана анын аймактык бөлүмдөрү жергиликтүү өз алдынча башкаруу органдары жана жергиликтүү мамлекеттик администрациялары менен биргеликте окуп жаткандардын окуу сабактарына барбоосун контролдоону жүзөгө ашырышат жана балдарды окууга кайтаруу боюнча иштерди жүргүзүшөт.
1093, 1094, 1095-беренелеринде көрсөтүлгөн укук бузуулар табылган учурда Кыргыз Республикасынын Билим берүү жана илим министрлиги жана анын аймактык бөлүмдөрү кароо үчүн ички иштер органдарына билдирет.
«Кыргыз Республикасынын ички иштер органдары жөнүндө» Кыргыз Республикасынын Мыйзамынын 2-беренесине ылайык ички иштер органдарынын милдеттеринин бири коомдук тартипти, инсандын жана коомдун коопсуздугун камсыз кылуу, ошондой эле  өз компетенциясынын чегинде укук бузуулар жөнүндө иштер боюнча өндүрүштү жүзөгө ашыруу жана жазаларды аткаруу болуп саналат.
Мындан тышкары, «Кыргыз Республикасынын ички иштер органдары жөнүндө» Кыргыз Республикасынын Мыйзамынын 8-беренесине ылайык ички иштер органдары (кызматкерлери) өз компетенциясынын чегинде төмөндөгүлөргө милдеттүү:
- инсандын жана коомдун коопсуздугун жана коргоону, ошондой эле коомдук тартипти камсыз кылууга;
- кылмыштарды жана укук бузууларды аныктоого, алдын алууга, бөгөт коюуга жана бетин ачууга, алар жөнүндө келип түшкөн маалыматтарды Кыргыз Республикасынын кылмыш-жаза процессуалдык мыйзамдарында жана Кыргыз Республикасынын укук бузуулар чөйрөсүндөгү мыйзамдарында белгиленген тартипте каттоого.
Окуп жаткандарды, анын ичинде алардын ата-энелерин (мыйзамдуу өкүлдөрүн) коргоо жана коопсуздугу ички иштер органдарына жүктөлүшү керек.
Кыргыз Республикасынын Башкы прокуратурасы  билдиргендей, мыйзам долбоорунун 1-беренесинин он төртүнчү абзацы менен Кыргыз Республикасынын Укук бузуулар жөнүндө кодексин 1095-берене (Мектепке чейинки жана мектептеги билим берүү уюмдарында акча каражаттарын мыйзамсыз чогултуу) менен толуктоо сунушталууда, ага ылайык мектепке чейинки жана мектептеги билим берүү уюмдарынын, анын ичинде коомдук фонддордун жана коммерциялык эмес уюмдардын жетекчилери жана педагогдору тарабынан акча каражаттарын мыйзамсыз алгандыгы же алардын окуп жаткандарга жана алардын ата-энелерине (аларды алмаштырган адамдарга) моралдык-психологиялык басым жасагандыгы үчүн жеке жактарга жана кызмат адамдарына эсептик көрсөткүчтүн 150 өлчөмүндө айып пул салуу, коомдук фонд жана коммерциялык эмес уюм же алардын мүчөлөрү тарабынан жасалган ошол эле жосун үчүн – жеке жактарга – 200 эсептик көрсөткүчтүн, юридикалык жактарга – 650 эсептик көрсөткүчтүн айып пул салуу белгиленет.
Кыргыз Республикасынын Башкы прокуратурасы жогоруда көрсөтүлгөн укук бузуулар үчүн кызмат адамдары Кыргыз Республикасынын Кылмыш-жаза кодексинин                      337-беренесинде каралган жазык жоопкерчилигине тартыларын белгилейт.
Жетекчилер тарабынан акча каражаттарын мыйзамсыз чогултуу боюнча Кыргыз Республикасынын Укук бузуулар жөнүндө кодексине толуктоо коррупциялык компонентти камтыйт, анткени укук бузуулар жөнүндө иштерди кароого ыйгарым укуктуу ички иштер органына тиешелүү Кодекстин тигил же бул беренесин өз каалоосу боюнча колдонууга тандоо берилет, ошону менен Кыргыз Республикасынын Укук бузуулар жөнүндө кодекси боюнча айып салынган учурда укук бузуучунун абалын жеңилдетет.
Мындан тышкары, Кыргыз Республикасынын Конституциясынын 58-беренесинин 3-бөлүгүнө ылайык бир эле укук бузуу үчүн эч ким эки жолу юридикалык жоопкерчилик тартпашы керек. Бул сын-пикир эске алынды.
Ошону менен бирге, негиздеме-маалымкатта чагылдырылган маалыматка ылайык, ушул мыйзам долбоору Кыргыз Республикасынын билим берүү жөнүндө мыйзамдарын бузган билим берүү чөйрөсүндө мамлекеттик башкарууну жүзөгө ашыруучу Кыргыз Республикасынын мамлекеттик бийлик органдарына жана билим берүү чөйрөсүндө башкарууну жүзөгө ашыруучу жергиликтүү өз алдынча башкаруу органдарына, ошондой эле билим берүү уюмдарына, окуп жаткандардын ата-энелерине карата алдын алуу, аныктоо жана бөгөт коюу максатында иштелип чыккан.
Бул учурда, кызмат адамдары тарабынан укук бузууларды алдын алуу, аныктоо жана бөгөт коюу кылмыш-жаза мыйзамынын максаттарына жана милдеттерине кирет.
Бул сын-пикир эске алынган жок, анткени сунушталган мыйзам долбооруна ылайык кызмат адамдары 1093, 1094-беренелеринде көрсөтүлгөн укук бузууларды жасагандыгы үчүн жоопкерчиликке тартылат, атап айтканда:
-  билим алуу укугун жана Кыргыз Республикасынын билим берүү жөнүндө мыйзамдарында каралган билим берүү уюмдарында окуп жаткандардын укуктарын жана эркиндигин бузуу же мыйзамсыз чектөө;
-   мектепке чейинки жана мектептеги билим берүү уюмдарына балдарды кабыл алуудан негизсиз баш тартуу.

3. Мүмкүн болуучу социалдык, экономикалык, укуктук, укук коргоочулук, гендердик, экологиялык, коррупциялык кесепеттердин божомолдору
Бул мыйзам долбоорун кабыл алуусу социалдык, экономикалык, укуктук, укук коргоочулук, гендердик, экологиялык, коррупциялык терс кесепеттерге алып келбейт.

4. Коомдук талкуулоонун жыйынтыктары жөнүнүндө маалымат
«Кыргыз Республикасынын ченемдик укуктук актылары жөнүндө» Кыргыз Республикасынын Мыйзамынын 22-беренесине ылайык, бул мыйзам долбоору                        2023-жылдын 27-мартында Кыргыз Республикасынын ченемдик укуктук актыларын коомдук талкуулоонун Бирдиктүү порталында жайгаштырылган. Коомдук талкуулоонун жыйынтыгы боюнча сын-пикирлер жана сунуштар келип түшкөн жок.

5. Долбоордун мыйзамдарга шайкеш келишин талдоо жүргүзүү 
[bookmark: _Hlk86864417]Сунушталган мыйзам долбоору Кыргыз Республикасынын колдонуудагы мыйзамдарынын, Кыргыз Республикасы катышуучусу болгон, белгиленген тартипте күчүнө кирген эл аралык келишимдердин ченемдерине карама-каршы келбейт.

6. Каржылоонун зарылдыгы жөнүндө маалымат
Бул мыйзам долбоорун кабыл алуусу республикалык бюджеттин эсебинен кошумча каржылоону талап кылбайт.

7. Жөнгө салуучулук таасирин талдоо жөнүндө маалымат
Ишкердик иш-аракеттери жөнгө салууга багытталбагандыктан сунушталган мыйзам долбоору жөнгө салуучулук таасирин талдоону талап кылбайт.


Министр                                                                                               Д.Ш. Кендирбаева


